
Preface

Pioneering Educational Perspectives: Series 2025 is a collection of thought-provoking

insights and research contributions exploring contemporary educational trends and
practices. This eBook presents a diverse range of perspectives on innovative teaching

methodologies, digital learning strategies, and transformative approaches in

education. Designed to serve as a resource for educators, researchers, and

practitioners, it aims to inspire meaningful discussions and advancements in the field.

Through carefully curated chapters, this publication offers fresh ideas and practical

solutions to enhance learning experiences in an ever-evolving educational landscape.

ABSTRAK 

Kemahiran membaca al-Quran merupakan asas bagi individu muslim dan ia mempunyai 

perkaitan dengan ibadah yang lain seperti solat. Kemahiran membaca al-Quran meliputi bacaan 

yang fasih dan bertajwid agar dapat memelihara maksud ayat al-Quran. Namun, sekiranya 

terdapat kesalahan dalam menyebut huruf dalam al-Quran, ia membawa kepada sebutan yang 

tidak jelas. Kesalahan dalam bacaan hukum ‘Ra’ (ر) lazim berlaku samaada dalam kalangan 

remaja mahupun dewasa. EziRa merupakan inovasi hukum tajwid bagi huruf ‘Ra’ (ر) yang 

dibangunkan menggunakan perisian Framevr. Perisian EziRa ini mengandungi dua (2) 

komponen utama iaitu a) komponen konsep asas hukum ‘Ra’ (ر) (content); manakala 

komponen kedua b) pentaksiran kendiri hukum ‘Ra’ (ر) menerusi gamifikasi berunsurkan 

Virtual Reality (VR). Secara umumnya, perisian EziRa sesuai untuk digunakan kepada seluruh 

lapisan masyarakat, khususnya kepada murid yang mengikuti Kurikulum Standard Sekolah 

Menengah (KSSM) bagi matapelajaran Maharat al-Quran. Pembinaan perisian EziRa 

diharapkan memberi implikasi kepada proses pembelajaran hukum ‘Ra’ (ر) menjadi interaktif 

sekaligus menarik minat murid dalam mempelajari hukum tajwid. 

 

KATA KUNCI: Inovasi, Tajwid, Hukum Ra, Interaktif, Maharat al-Quran. 

 

MASALAH DAN OBJEKTIF 

Penggunaan perisian multimedia interaktif sebagai bahan bantu mengajar semakin meluas 

dalam pengajaran dan pembelajaran masa kini. Namun begitu, perisian multimedia untuk 

hukum tajwid sukar didapati di pasaran.  

Objektif bagi pembinaan EziRa ialah: 

1. Membantu pelajar mengenalpasti dan memahami hukum ‘Ra’ (ر) pada ayat al-Quran. 

2. Menjalankan aktiviti hukum ‘Ra’ (ر) menerusi gamifikasi berunsurkan Virtual Reality 

(VR) 

3. Membina perisian multimedia interaktif sebagai bahan bantu mengajar dan 

pembelajaran kendiri 

 

PENERANGAN REKA BENTUK  

Tujuan utama pembinaan perisian EziRa ialah membina dan menyediakan pembelajaran digital 

dan interaktif dalam hukum tajwid khususnya dalam hukum ‘Ra’ ( ر). Bahan Bantu Mengajar 

(BBM) dalam bidang tajwid berbentuk buku rujukan dan kad imbas (flashcards) mudah 

dijumpai di pasaran; namun bagi BBM dalam bidang tajwid berbentuk digital masih lagi 

terhad. Sedangkan, keperluan digital kepada generasi pada masa kini adalah penting dan 

menjadi komponen utama dalam kehidupan seharian.   

Terdapat dua (2) ciri utama dalam perisian EziRa, iaitu a) penerangan isi kandungan hukum 

‘Ra’ (ر); dan b) pentaksiran kendiri hukum ‘Ra’ (ر) menerusi gamifikasi berunsurkan Virtual 

Reality (VR). Pada bahagian pertama, pengguna boleh mempelajari konsep asas hukum ‘Ra’ 

 yang melibatkan definisi, cara bacaan, dan sebagainya. Perisian ini menggunakan audio dan (ر)

video yang bersesuaian bagi rujukan pengguna.  

Manakala pada bahagian kedua, pengguna boleh ‘bermain’ dalam masa yang sama membuat 

pentaksiran kendiri terhadap pengetahuan konsep asas hukum ‘Ra’ ( ر) yang telah dipelajari. 

Selain itu, perisian EziRa menggunakan dua (2) bahasa, iaitu Bahasa Arab bagi mengekalkan 

keaslian sumber daripada Kementerian Pendidikan Malaysia (KPM); serta terjemahannya 

dalam Bahasa Melayu. Tulisan yang digunakan adalah jelas dan kontra warna yang bersesuaian 

bagi memudahkan navigasi. 

Sementara itu, bagi target pengguna kepada perisian EziRa ialah pelajar yang mengikuti 

pembelajaran hukum tajwid, khususnya murid yang mengikuti Kurikulum Standard Sekolah 

Menengah (KSSM) bagi matapelajaran Maharat al-Quran. Walaupun begitu, disebabkan 

hukum tajwid merupakan asas dalam pendidikan al-Quran, maka perisian ini turut boleh 

digunakan pelbagai lapisan masyarakat. 

 

VISUAL 

 
Muka depan EziRa 

 

 
Isi Kandungan EziRa 

 

 
Pengenalan EziRa 

Penerangan isi kandungan hukum ‘Ra’ (ر) dalam EziRa 

 

 
Penerangan isi kandungan hukum ‘Ra’ (ر) dalam EziRa 

 

 
Pentaksiran kendiri hukum ‘Ra’ (ر) dalam EziRa 

 

 
Info Tambahan seperti video berkaitan hukum ‘Ra’ (ر) dalam EziRa 

 

NOVELTI DAN KEUNIKAN  

Keunikan perisian EziRa dapat digambarkan dalam senarai berikut: 

 

a) Perisian boleh digunakan tanpa memasang perisian (install)  

b) Perisian boleh digunakan berulang-kali (multiple times) 

c) Perisian boleh digunakan oleh beberapa pengguna dalam tempoh yang sama  

d) Pengguna dapat belajar hukum ‘Ra’ (ر) dengan cara yang menyeronokkan 

e) Pembelajaran hukum ‘Ra’ (ر) boleh dilakukan di luar waktu kelas formal secara 

fleksible 

 

MANFAAT  

Perisian EziRa memberi implikasi kepada pengguna bahawa pembelajaran tajwid turut boleh 

dipelajari dengan pendekatan digital yang interaktif, dan tidak terhad kepada pendekatan 

tradisional. Tambahan pula, perisian ini bersifat memudahkan dan memperkayakan 

pengalaman pengguna dalam mempelajari hukum tajwid menerusi perisian yang berkesan dan 

menyeluruh. EziRa membantu pengguna meningkatkan penguasaan hukum huruf ‘Ra’ (ر) 

secara spesifik.  

 

POTENSI KOMERSIAL  

Perisian EziRa berpotensi untuk dipasarkan kepada pelbagai pihak termasuk institusi 

pendidikan dan pusat pembelajaran al-Quran, ibu bapa, dan golongan profesional yang ingin 

mempelajari hukum ‘Ra’ (ر) secara kendiri. Selain itu, perisian ini telah melalui proses 

penilaian dari aspek isi kandungan (content) dan juga kebolehgunaan. Maklum balas yang 

diterima semasa proses penilaian digunakan untuk memperbaiki mutu perisian dan seterusnya 

memenuhi kehendak dan cita rasa pengguna. 

 

KESIMPULAN  

Kesimpulannya, EziRa merupakan inovasi dalam pembelajaran bidang tajwid khususnya 

hukum ‘Ra’ (ر) yang mengetengahkan elemen digital dan gamifikasi kepada pengguna. 

